
10. Kap.
St. Matthæus







10. Kapittal.




1 Ja su guoft nubbe lokkai mattajegjides auddasis son ravkai, ja famo sigjidi addi butesmættom vuoiŋai bagjel, daid agjet, ja buok buoccalvasaid ja buok lamesvuođaid buorredet.

2 Mutto dak læk dai guoft nubbe lokkai apostali namak: vuostemuš, Simon, gutte Petrusen goččujuvvu, ja Andreas, su vellja; Jakobus, Sebedæus bardne, ja Johannes, su vellja;

3 Philippus ja Bartholomæus; Thomas ja Matthæus tuolar; Jakobus Alphæus bardne, ja Lebbæus, lige namain Thaddæus;

4 Simon Kananitalaš, ja Judas Iskarioth, gutte su beti.

5 Daid guoft nubbe lokkai Jesus vuolgati, ravvi sin, ja celki: allet mana bakkeni guovloidi, alletge Samaritanalaǯai sidai sisa.

6 Mutto mannat vuost Israel goađe lappum savcai lusa:

7 Go dokko mannabættet, de sarnedækket ja cælkket, alme valddegodde lakka læ boattam.

8 Buccid buorredækket, spittalaǯaid butestækket, jabmid bajas boftet, bærgalaǥaid agjet. Laihas di dam oaǯǯom læppet, addet maida laihas.

9 Dist i galga læt golle, ige silbba, ige væikke boakkanidædek sist,

10 ige matkke lavk, æige guoft biftasek, æige gabmagak, ige soabbe; dastgo bargge biemos ansašægje læ.

11 Mutto guđe baike daihe sid di sisa mannabættet, de jærrat gi dast læ, gutte dasa dokkalaš

